
PENGENALAN 

Garis Panduan Praktikum Latihan Perguruan Praperkhidmatan digubal sebagai panduan dalam melaksanakan program praktikum bagi pelajar yang mengikuti Program Latihan Khas Siswazah Pendidikan, Kursus Pendidikan Khas dan Prasekolah.  Kandungan Garis Panduan Praktikum Program Latihan Khas Siswazah Pendidikan ini meliputi aspek-aspek latar belakang program, struktur dan prosedur pelaksanaan, peranan dan tanggungawab, juga penilaian dan panduan penggunaan borang.  Disamping itu terdapat bahagian lampiran di mana dimuatkan borang-borang bimbingan dan penilaian serta dokumen lain yang berkaitan yang dapat membantu pengguna dalam melaksanakan program ini dengan sempurna.

Memandangkan kandungan buku garis panduan sedemikian rupa, ia wajar menjadi rujukan pensyarah pembimbing, guru pembimbing serta pelajar dalam memahami dan menghayati peranan serta tanggungjawab masing-masing dalam menjayakan program praktikum.  Pensyarah pembimbing dan guru pembimbing perlu menjadikan garis panduan ini sebagai sumber membantu mereka menghayati peranan dalam menjalankan tugas-tugas membimbing, menyelia dan menilai pelajar semasa program praktikum.  Pelajar pula perlu menjadikan garis panduan ini sebagai bahan rujukan asas untuk memahami, menghayati dan seterusnya melaksanakan segala tugasan praktikum dengan sempurna.

Selain itu, pihak pengurusan institut perguruan khasnya Setiausaha Praktikum dan Pasukan Pengurusan Praktikum institut perguruan, pihak pengurusan sekolah, Jabatan Pendidikan Negeri, Jabatan Pendidikan Khas, serta organisasi lain yang berkaitan dapat  menggunakan garis panduan ini untuk membantu mereka melaksanakan tugas-tugas pengurusan dan pentadbiran yang berkaitan dengan program praktikum.  Tugas-tugas yang dimaksudkan ini meliputi urusan pelantikan, penempatan, pemantauan dan kerja-kerja penyelarasan. 

Buku panduan ini diharap dapat membantu usaha menjayakan program praktikum dalam  memastikan program ini dapat memberi sumbangan bermakna dalam menyempurnakan pelaksanaan sistem latihan perguruan kendalian Bahagian Pendidikan Guru.  Kejayaan ini pasti membantu usaha merealisasikan cita-cita dan matlamat Falsafah Pendidikan Kebangsaan dan Falsafah Pendidikan Guru. 

DEFINISI ISTILAH

	Pensyarah Pembimbing

Guru Pembimbing
	:

:
	Merujuk kepada pensyarah institut perguruan yang dilantik oleh Pengarah untuk membimbing, menyelia dan menilai prestasi pelajar semasa praktikum. 

Merujuk kepada guru sekolah yang berpengalaman dan dilantik oleh pihak sekolah berkenaan sebagai pembimbing serta penilai kepada pelajar yang menjalani praktikum dengan persetujuan Jabatan Pelajaran Negeri (JPN) atau jabatan/bahagian lain yang berkaitan

	Pelajar
	:
	Merujuk kepada peserta kursus  yang sedang mengikuti latihan praperkhidmatan yang dianjurkan oleh BPG secara sepenuh masa.

	Murid
	:
	Merujuk kepada murid sekolah pendidikan khas/ prasekolah atau kelas yang mengendalikan pengajaran dan pembelajaran pendidikan khas/ prasekolah.

	Institut Perguruan
	:
	Merujuk kepada Institut Pendidikan Guru di bawah Bahagian Pendidikan Guru yang mengendalikan kursus latihan perguruan.

	Bilik Darjah
	:
	Merujuk kepada lokasi di mana sesi pengajaran dan pembelajaran dijalankan, termasuk bilik kuliah, bengkel, dan makmal. 

	Sekolah
	:
	Merujuk kepada sekolah pendidikan khas/prasekolah atau sekolah yang menawarkan program pendidikan khas/prasekolah.   

	Pemantauan
	:
	Merujuk kepada aktiviti meneliti keberkesanan pelaksanaan praktikum.

	
	
	


PROGRAM LATIHAN MENGAJAR

1.
LATAR BELAKANG

Program latihan mengajar (LM) adalah komponen penting dalam kurikulum latihan perguruan praperkhidmatan yang berlandaskan hasrat dan matlamat Falsafah Pendidikan Kebangsaan dan Falsafah Perdidikan Guru.

Bahagian Pendidikan Guru telah mengkaji dan mengemas kini program latihan mengajar dari semasa ke semasa. Perubahan yang telah dibuat adalah seperti berikut:

(i) Penyeliaan bersama pihak sekolah dan institut perguruan mulai 1989.

(ii) Konsep guru pembimbing dimulakan secara rasmi pada Jun 1993.

(iii) Praktikum dua peringkat untuk Kursus Perguruan Asas (KPA) Lima Semester, Kursus Perguruan Lepasan ljazah (KPLI), Kursus Perguruan Lepasan Dipoma (KPLD) dan Kursus Dalam Cuti (KDC).

(iv) Praktikum empat peringkat untuk kursus Diploma Perguruan Malaysia (DPM) mulai Ogos 1996.  Pelaksanaan praktikum ini kemudiannya dimantapkan lagi kepada dua peringkat.

(v) Garis Panduan Praktikum Latihan Perguruan Praperkhidmatan mulai Tahun  1998 bagi semua kursus yang ditawarkan.

(vi) Garis Panduan Praktikum Latihan Perguruan Praperkhidmatan dimantapkan pada bulan September 1999.

(vii) Garis Panduan Praktikum Latihan Perguruan Praperkhidmatan (September 1999) dimurnikan pada bulan April 2002.

(viii) Garis  Panduan  Praktikum Latihan  Perguruan  Praperkhidmatan (April 2002) disemak semula bagi memasukkan ketentuan praktikum bagi Kursus Perguruan Lepas Ijazah Sekolah Rendah dan mode pengajian bercorak Latihan Perguruan Berasaskan Sekolah (LPBS) serta memantapkan kandungannya pada April 2003.

(ix) Penyemakan semula Garis Panduan Praktikum Latihan Perguruan Praperkhidmatan April 2003 dilakukan untuk memasukkan ketentuan praktikum bagi pelajar pengkhususan Bimbingan dan Kaunseling serta praktikum bagi pelajar pengkhususan Masalah Pembelajaran.  Penyemakan ini juga perlu dibuat untuk mengeluarkan Garis Panduan Praktikum Latihan Perguruan Praperkhidmatan Untuk Pelajar Mode LPBS.

2.    KONSEP

Program latihan mengajar perlu dilihat sebagai satu kontinum yang bermula sebaik sahaja pelajar mengikuti kursus di institut perguruan. Ia terbahagi kepada dua bahagian :
(i) Prapraktikum  yang  merangkumi  pengajaran  makro  dan  mikro  sebagai persediaan bagi pelajar sebelum menjalani praktikum.

(ii) Praktikum ialah pengajaran dan pengalaman praktik di dalam dan di luar 
bilik darjah.

Pembahagian ini dapat digambarkan seperti berikut:

PROGRAM LATIHAN MENGAJAR



PRAPRAKTIKUM
PRAKTIKUM
 
(di institut perguruan)
 (di sekolah)

          
Pengajaran          Pengajaran
                 Rancangan Orientasi       Praktikum


Makro
                    Mikro                      Sekolah                            (Pengajaran & 

                                                                          (kecuali KPLI SR,)             Pengalaman Dalam
                                                                       LPBS,Latihan Khas)         dan Luar Bilik Darjah)
Rajah 1 : Konsep Program Latihan Mengajar
Berdasarkan struktur baru yang telah dilaksanakan mulai tahun 1993, pihak sekolah memainkan peranan yang Iebih penting dalam membimbing dan menyelia pelajar. Selain dari sekolah, pada masa ini institusi-institusi pendidikan lain seperti politeknik dan kolej komuniti turut menjadi lokasi penempatan praktikum apabila Bahagian Pendidikan Guru juga telah diberi tanggungjawab melatih dan membekalkan guru-guru terlatih bagi memenuhi keperluan tenaga pengajar di institusi-institusi tersebut.

Penglibatan pihak sekolah dan institusi-institusi berkenaan dalam pelaksanaan praktikum dapat mewujudkan jalinan hubungan kerjasama antara institut perguruan dengan sekolah/institusi pendidikan lain, memupuk rasa tanggungjawab bersama, rasa kesepunyaan (ownership) dengan mengukuhkan konsep pemuafakatan (partnership) bagi membantu perkembangan profesionaIisme keguruan.

3.    RASIONAL

Program Latihan Mengajar menyediakan peluang bagi pelajar mempraktikkan teori dalam amalan pengajaran pembelajaran serta menghasilkan teori pengajaran pembelajaran yang tersendiri.  Melalui pengalaman ini dan proses refleksi, pelajar akan menghasilkan iImu binaan (situational knowledge) yang menjadi asas kepada pembinaan ilmu profesional keguruan mereka seperti yang ditunjukkan dalam Rajah 2.

Melalui program latihan praktik dan sistematik yang berasaskan sekolah dan bersifat developmental, pelajar dapat membina, menguasai dan mengukuhkan ilmu profesional keguruan untuk menjadi guru permulaan yang berkesan.

Dalam pelaksanaan praktikum ini, bimbingan dan latihan lebih diutamakan daripada penilaian. Proses ini memerlukan jalinan kerjasama dan perkongsian pengalaman serta kepakaran antara institut perguruan dan sekolah yang menjadi teras pelaksanaan praktikum. Pemuafakatan yang mantap dan berstruktur ini dapat membantu perkembangan sekolah terutamanya dari segi peningkatan profesionalisme guru.

INSAN
GURU

                 ILMU PROFESIONAL KEGURUAN

                                                          R              R

                    ILMU BINAAN

                                        (SITUATIONAL KNOWLEDGE)
                                             R                                        R

                                                  TEORI TERSENDIRI

                                            (PERSONAL THEORIES)

                                R                                                                  R

                                                                  R
PELAJAR         TEORI





         PRAKTIS

R  =   Refleksi
Rajah 2 :  Proses Pembinaan Insan Guru Dalam Program Praktikum

Komponen utama yang perlu ada dalam praktikum ialah

(i) Pengajaran dan pengalaman bilik darjah;

(ii) Pengajaran dan pengalaman luar bilik darjah; dan

(iii) Pembinaan sahsiah yang sesuai dengan profesion keguruan.

Tujuan praktikum ialah untuk melahirkan guru sekolah dan bukan semata-mata guru bilik darjah. Oleh kerana itu, praktikum harus dilihat dan dilaksanakan secara menyeluruh dan bersepadu yang melibatkan usaha sama antara institut perguruan dan sekolah.

4. MATLAMAT

Latihan mengajar membolehkan pelajar menguasai dan mengamalkan segala konsep, prinsip, kemahiran dan nilai yang diperlukan oleh seseorang insan guru yang profesional.  Latihan mengajar juga membantu perkembangan potensi pelajar supaya mempunyai daya ketahanan diri dalam menghadapi  pelbagai cabaran di sekolah.

5.
OBJEKTIF

Melalui program praktikum, diharapkan pelajar akan dapat;
(i) memupuk sikap positif, meningkatkan daya ketahanan diri serta mengamal nilai profesional keguruan;

(ii) membina daya suai, daya tahan, daya saing dan daya cipta;

(iii) meningkatkan kemahiran memerhati, keprihatinan dan kepekaan terhadap murid;

(iv) menyesuaikan diri dengan budaya sekolah;

(v) menyepadukan teori dengan amali pengajaran pembelajaran;

(vi) menguasai strategi pengajaran; 

(vii) mengenal pasti dan menyelesaikan masalah pengajaran pembelajaran dan seterusnya memperkembangkan potensi mereka sebagai guru; dan

(viii) membuat renungan dan penilaian kendiri dalam semua aspek tugas guru.

Melalui program praktikum ini juga, pihak institut perguruan dan sekolah dapat:

(i) memberi bimbingan secara menyeluruh yang merangkumi semua aspek pengajaran pembelajaran di dalam dan luar bilik darjah;

(ii) mengeratkan hubungan profesional antara institut perguruan dan sekolah melalui perbincangan dan perkongsian maklumat serta kepakaran dalam konteks pengajaran pembelajaran; dan

(iii)  
menilai prestasi pelajar semasa praktikum.

III
PRAKTIKUM 

1.   KONSEP

Praktikum memberi peluang kepada pelajar mengamalkan pengetahuan, kemahiran dan nilai keguruan secara reflektif dalam situasi sebenar di bilik darjah dan sekolah. Pelaksanaan program peringkat ini memberi tumpuan kepada proses pengajaran pembelajaran dan permuafakatan antara institut perguruan, sekolah dan agensi-agensi lain yang berkaitan.

2. OBJEKTIF

Melalui program praktikum ini, pelajar dapat:

a) menyepadukan teori  dengan amali pengajaran pembelajaran 

b) mengaplikasikan pelbagai strategi dan kemahiran pengajaran pembelajaran;

c) merancang dan melaksanakan pengajaran pembelajaran secara berpasangan  dan individu dengan  bimbingan;

d) mengenal pasti dan menyelesaikan masalah pengajaran pembelajaran;

e) memupuk sikap positif, meningkatkan jati diri serta menghayati dan mengamalkan nilai profesion keguruan;

f) memperkembang potensi diri sebagai pendidik melalui pembinaan  portfolio dengan mengamalkan refleksi dan penilaian kendiri dalam semua aspek tugas;

g) mengoptimumkan kegunaan sumber teknologi dalam pembestarian proses pengajaran pembelajaran.
h) menguasai kemahiran pemudahcaraan; dan

i) menguasai pelbagai strategi, perancangan dan pelaksanaan aktiviti kokurikulum.

3. PROSEDUR PELAKSANAAN

(i)
Syarat

Pelajar layak menjalani Praktikum setelah menyempurnakan kuliah dan tugasan serta telah menduduki peperiksaan akhir.
(ii)  
Penempatan

a) Penempatan pelajar dibuat secara pemuafakatan di antara institut perguruan dan sekolah dengan persetujuan Jabatan Pendidikan Negeri (JPN) / agensi lain yang berkaitan.

b) Penempatan pelajar di sekolah hendaklah mengikut bidang yang ditawar di institut perguruan dan sekolah.
c) Pelajar ditempatkan di sekolah rendah atau menengah.

      (iii) Tempoh 


Tempoh pelaksanaan praktikum selama 12 minggu sahaja.
     (iv) Bilangan Waktu Mengajar 

a)  Minimum 10 waktu mengajar seminggu.

b) Maksimum 12 waktu mengajar seminggu.

c) Pengajaran berpasangan dijalankan di bilik darjah sekurang-kurangnya sekali dalam dalam tempoh 4 minggu pertama Praktikum.  

d) Pelajar pengkhususan Prasekolah diminta mengajar secara berpasangan bagi satu hari pengajaran penuh sekurang-kurangnya sekali sahaja dalam tempoh tempoh 4 minggu pertama Praktikum.

e)  Pelajar wajib mengajar mata pelajaran major.
f)  Agihan waktu mengajar adalah seperti dalam Jadual 1 mereka juga perlu  melaksanakan tanggungjawab pengajaran lain yang ditentukan oleh sekolah. 

Jadual 1:  Agihan Waktu Mengajar

	Kursus
	Bilangan Waktu Mengajar Seminggu

	
	Major

	Program Latihan Khas Siswazah Pendidikan (Pendidikan Khas)
	10 - 12

	Program Latihan Khas Siswazah Pendidikan  (Prasekolah)
	2 hari seminggu **


*
Bilangan waktu mengajar bagi setiap mata pelajaran minor adalah dua waktu seminggu.

** 
Bilangan waktu mengajar di dalam bilik darjah prasekolah adalah 2 hari pengajaran      
penuh seminggu bersamaan dengan 8 - 12 slot mengajar.

     (v) Bilangan Penyeliaan

a) Penyeliaan hendaklah berasaskan pencerapan klinikal.

b) Bimbingan berterusan mesti diamalkan sepanjang praktikum.

c) Penilaian hanya dibuat selepas bimbingan diberikan.

d) Penyeliaan bersama antara pensyarah pembimbing dan guru pembimbing mesti dijalankan untuk penyelarasan markah di  akhir Praktikum. 

e) Jadual 1 adalah agihan waktu mengajar dan Jadual 2 adalah panduan agihan penyeliaan.

Jadual 2 menunjukkan agihan penyeliaan untuk pelajar yang mengikuti latihan perguruan Program Latihan Khas  Siswazah Pendidikan 
Jadual 2 :  Agihan Penyeliaan Untuk Program Praktikum Khas
	Kursus
	Mata

Pelajaran
	PRAKTIKUM

	
	
	IPG
	Sekolah
	**Penyeliaan
B’sama
	Jum

	Program Latihan Khas Siswazah – Pendidikan Khas 

	Major


	*3
	5
	1
	9

	Program Latihan Khas Siswazah – Pendidikan         Prasekolah


	Major


	****1
	       ****1
	1
	3

	
	
	2 

	4

	-


	6



Nota:

*      
Prapenyeliaan perlu dijalankan oleh Pensyarah Pembimbing major semasa  penyeliaan pertama.


***    
Penyeliaan Bersama merujuk kepada penyeliaan antara pensyarah dan guru pembimbing dalam satu pengajaran untuk penilaian akhir.
****       Penyeliaan untuk pelajar pengkhususan Prasekolah melibatkan satu penyeliaan sehari penuh dan penyeliaan lain mengikut slot.
4.
PERANAN DAN TANGGUNGJAWAB

(i) 
Pelajar

a) Menghadiri taklimat praktikum.

b) Memahami dan menghayati objektif praktikum.

c) Berbincang dengan pensyarah pembimbing dan guru pembimbing untuk mencapai persefahaman tentang peranan dan tanggungjawab masing-masing semasa praktikum.

d) Membina hubungan profesional dengan pengurus sekolah, guru-guru dan staf sekolah.

e) Menghantar jadual waktu, senarai tugas, takwim sekolah dan maklumat–maklumat lain kepada institut perguruan dalam minggu pertama.

f) Mematuhi dan mengamalkan etika keguruan, peraturan institut perguruan dan peraturan sekolah.

g) Hadir ke sekolah sepanjang tempoh praktikum.

h) Menandatangani buku kehadiran setiap hari persekolahan dan aktiviti anjuran sekolah.

i) Mendapatkan sukatan pelajaran dari sekolah.

j) Membuat rancangan keseluruhan 12 minggu, mingguan dan harian dalam buku persediaan mengajar.

k) Membuat Rancangan Pengajaran Harian (RPH) yang lengkap sebelum melaksanakan pengajaran mengikut bilangan waktu mengajar yang telah ditetapkan.  Syarat ini perlu dipenuhi oleh semua pelajar program latihan khas siswazah pendidikan. Rujuk Jadual 1.  
l) Merancang pengajaran bersama-sama guru pembimbing.
m) Melaksanakan pengajaran secara berpasangan dan individu dengan mempelbagaikan strategi pengajaran.  (Rujuk Lampiran 1)

n) Mengamalkan penulisan jurnal sekurang-kurangnya sekali seminggu sepanjang tempoh praktikum berdasarkan Garis Panduan Penulisan Jurnal. (Rujuk Lampiran 3 dan Senarai Semak Jurnal.)
o) Melengkapkan/mengemaskinikan portfolio praktikum dan menyerahkannya kepada guru pembimbing dan pensyarah pembimbing setiap kali bimbingan/penyeliaan dijalankan (Rujuk Lampiran 2 & Senarai Semak Portfolio)
p) Melibatkan diri dan membantu pengendalian sekurang-kurangnya satu komponen kokurikulum.  (Rujuk Lampiran 4)

q) Menghantar satu salinan Borang Kehadiran Praktikum (Rujuk Lampiran dalam PT12) kepada Setiausaha Praktikum.

(ii)   
Pensyarah Pembimbing

(a) Menerima surat pelantikan sebagai pensyarah pembimbing daripada Pengarah Institut perguruan.

(b) Menghadiri taklimat praktikum.

(c) Berbincang dengan pelajar tentang urusan praktikum.

(d) Membuat lawatan ke sekolah, berjumpa dan berbincang dengan pengurus sekolah dan guru pembimbing untuk menjalin hubungan profesional.

(e) Melapor kemajuan pelajar dari semasa ke semasa kepada Pasukan Pengurusan Praktikum Institut perguruan.

(f) Menyimpan rekod dan dokumen bimbingan yang kemas kini.

(g) Memantau kehadiran, prestasi dan disiplin pelajar sepanjang tempoh praktikum.
(h) Memaklumkan dengan segera secara bertulis kes-kes khas yang memerlukan perhatian dan tindakan Pasukan Pengurusan Praktikum Institut Perguruan.

(i) Menyemak buku persediaan mengajar pelajar dan mencadangkan pembaikan di mana perlu.

(j) Menyemak, membimbing dan membincangkan portfolio praktikum bersama pelajar. (Rujuk Senarai Semak Portfolio – Lampiran 2)

(k) Menyemak dan membimbing penulisan jurnal yang bersifat reflektif dan kritis. (Rujuk Senarai Semak Jurnal – Lampiran 3)
(l) Memberi bimbingan berasaskan unsur-unsur pencerapan klinikal. (Rujuk Lampiran 5).

(m) Menyelia secara tersebar sepanjang tempoh praktikum mengikut jadual penyeliaan yang telah ditetapkan.

(n) Bekerjasama dengan guru pembimbing dan menjalankan mentoring menerusi proses pencerapan klinikal, pengajaran berpasangan, penulisan jurnal dan penyediaan portfolio praktikum
(o) Membimbing pelajar ke arah perkembangan sahsiah yang baik.

(p) Wajib menyelia bersama-sama guru pembimbing untuk memberi bimbingan kepada pelajar. 

(q) Wajib bersama-sama guru pembimbing untuk membuat rumusan prestasi praktikum pelajar menggunakan Borang Penilaian PR2. 
(r) Melengkapkan Borang Bimbingan (cth. PR1/MP/ PR1 PEMULIHAN/ PR1 MD/, PR1 ML/, PR1/PRA menyerahkan satu salinan kepada pelajar, dan menyimpan satu salinan dalam folder sendiri.

(s) Melengkap dan menyerahkan Borang Penilaian (cth. PR1/MP, PR1 PEMULIHAN,PR1/MD, PR1/ ML, PR1/ PRA dan PR2) kepada Setiausaha Praktikum.

(iii)
Jawatankuasa Induk Praktikum Institut Pendidikan Guru (JKIPIPG)

(a) Menentukan dasar pelaksanaan praktikum di peringkat institut perguruan. 

(b) Menjalankan pemantauan pelaksanaan praktikum. Rujuk Lampiran dalam PT12-9.

(c) Menjalankan rentasan ke atas semua pelajar yang dicalonkan gagal atau cemerlang dengan menggunakan Borang Penilaian PR2.
(d) Mengendalikan kes-kes khas seperti penangguhan, melengkapkan tempoh praktikum, gagal, kes disiplin dan tatatertib dengan mengambil tindakan sewajarnya.

(e) Mengesahkan kehadiran dan keputusan praktikum.

(iv)
Pasukan Pengurusan Praktikum

(a) Melaksanakan dasar praktikum yang diputuskan.

(b) Merancang dan menyediakan Jadual Kerja Pelaksanaan Praktikum. Rujuk Lampiran dalam PT12-1A/B.
(c) Menguruskan surat lantikan guru pembimbing.

(d) Merancang dan menguruskan penempatan pelajar dan pensyarah pembimbing. Rujuk Lampiran dalam PT12.
(e) Merancang dan mengurus taklimat kepada pelajar, pensyarah pembimbing dan pihak sekolah.

(f) Merancang dan mengurus latihan pementoran untuk pensyarah pembimbing dan guru pembimbing.

(g) Memastikan kelancaran perjalanan praktikum.
(h) Menguruskan pengumpulan dokumen dan rekod praktikum.

(i) Menguruskan keputusan praktikum sebelum disahkan oleh JIKPIPG dan diserahkan kepada Setiausaha Peperiksaan (SUP). 
(j) Menyediakan laporan tahunan praktikum untuk kegunaan institut perguruan.

(k) Menyediakan dokumen dan laporan kes-kes untuk dibawa ke JKIPIPG.

(l) Menyediakan Laporan Prestasi Praktikum Pelajar dan menghantar ke BPG.

(v)
Guru Pembimbing

(a) Menghadiri taklimat praktikum dan latihan yang dijalankan oleh institut perguruan.

(b) Memahami dan mengamalkan peranan sebagai guru pembimbing. Rujuk Lampiran 6.

(c) Memberi bimbingan dan tunjuk ajar kepada pelajar tentang:

· jadual waktu

· sukatan pelajaran, huraian sukatan pelajaran, panduan guru

· rancangan kerja semester dan persediaan mengajar harian

· sumber pengajaran pembelajaran

· proses pengajaran pembelajaran

· pengurusan bilik darjah

· refleksi dan penulisan jurnal

· pembinaan portfolio praktikum

· pengajaran berpasangan 

· pengelolaan kokurikulum

· hal-hal lain yang berkaitan.

(d) Memberi peluang kepada pelajar memerhati pengajarannya.

(e) Menyemak dan memberi ulasan bertulis dan menandatangani buku persediaan mengajar pelajar.

(f) Membimbing pelajar ke arah perkembangan sahsiah pendidik terutama dari segi pergaulan yang sihat, peningkatan jati diri dan pemupukan nilai profesionalisme keguruan.

(g) Menyelia pengajaran pelajar menerusi pencerapan klinikal dengan menggunakan Borang Bimbingan (cth. PR1/MP; PR1 PEMULIHAN; PR1 MD; PR1 ML; PR1/PRA.
(h) Menyimpan rekod dan dokumen bimbingan yang kemas kini.

(i) Memaklumkan kepada pengurus sekolah mengenai kemajuan pelajar dari semasa ke semasa.

(j) Memantau dan memaklumkan kehadiran dan disiplin pelajar kepada pengurus sekolah dan pihak institut perguruan dengan segera sepanjang tempoh praktikum.

(k) Membuat laporan bertulis tentang kes-kes khas pelajar kepada pihak institut perguruan dengan segera.

(l) Menyelia bersama pensyarah pembimbing untuk membimbing pelajar.

(m) Membuat rumusan prestasi praktikum pelajar bersama dengan pensyarah pembimbing menggunakan Borang Penilaian PR2.
(vi)
Pengurus Sekolah

(a) Menghadiri taklimat praktikum yang dijalankan oleh pihak institut perguruan.

(b) Menubuhkan Jawatankuasa Praktikum peringkat sekolah.

(c) Mencalon guru pembimbing daripada kalangan guru terlatih yang berpengalaman dan bersesuaian.

(d) Memberi taklimat kepada guru pembimbing tentang:

· program dan pelaksanaan praktikum

· peranan guru pembimbing
(e) Memberi taklimat kepada pelajar tentang:

· sejarah, struktur organisasi, pengurusan, peraturan, disiplin dan budaya sekolah

· tugas dan tanggungjawab pengurus sekolah, guru penolong kanan, guru disiplin, guru panitia, guru kokurikulum, guru darjah, guru mata pelajaran, guru tugas khas dan tugas staf sokongan

· latar belakang murid dan masyarakat setempat

· tugas dan tanggungjawab pelajar di sekolah

· pengelolaan gerak kerja kokurikulum

· maklumat-maklumat lain yang berkaitan.

(f) Memberi jadual waktu dan takwim sekolah kepada pelajar.

(g) Mengawasi disiplin pelajar dan mengesahkan kehadiran mereka.

(h) Memberitahu secara  bertulis kepada pihak institut perguruan berkenaan  dari semasa ke semasa tentang pelajar yang:

· tidak menjalankan tugas dengan memuaskan

· tidak hadir tanpa sebab.

· kes-kes disiplin

· kes-kes kesihatan dan kemalangan

(i) Menyemak dan mengesahkan rancangan pelajaran dan persediaan mengajar pelajar.

(j) Mengesahkan kehadiran pelajar dengan menandatangani Borang Kehadiran Praktikum. Rujuk Lampiran dalam PT12.

(k) Memastikan guru pembimbing memberi bimbingan dan tunjuk ajar berterusan kepada pelajar.

(l) Mengambil tahu hal-hal berkaitan dengan kebajikan pelajar dan membuat tindakan susulan.

(m) Memastikan segala tindakan berkaitan dengan pelaksanaan penyeliaan praktikum dilaksanakan dengan sempurna.

(n) Memastikan pelajar dilibatkan dalam kokurikulum sekolah dalam salah satu daripada  unit beruniform / sukan dan permainan.

5.
KEHADIRAN PRAKTIKUM

Kehadiran pelajar dalam praktikum adalah 100%.

6.  
KES GAGAL PRAKTIKUM

Pelajar yang gagal Praktikum dikira sebagai GAGAL keseluruhan kursus dan tidak dibenarkan melengkap/mengulang praktikum lagi. 
7. 
SYARAT TAKSIRAN PRESTASI PELAJAR DALAM PRAKTIKUM
(a) Asas taksiran untuk menetapkan prestasi pelajar adalah berdasarkan penilaian formatif dan penilaian sumatif.

(b) Penilaian formatif dibuat secara berterusan oleh guru pembimbing dan pensyarah pembimbing dengan menggunakan Borang Bimbingan contohnya PR1/MP;  PR1 PEMULIHAN; PR1MD; PR1 ML;  PR1/PRA dan portfolio.
(c)
Guru pembimbing dan pensyarah pembimbing membuat rumusan prestasi 
                        pelajar dengan menggunakan Borang Penilaian PR2.
(d)       Komponen penilaian prestasi pelajar dalam praktikum dibuat berasaskan   

            kepada elemen-elemen seperti di dalam Jadual 3.

Jadual 3: Komponen Penilaian Praktikum

	Komponen Penilaian
	Rujukan

	1.  Kemahiran interpersonal dan 

     intrapersonal
	Portfolio, perbincangan dengan pihak sekolah

	2.  Perancangan dan Pelaksanaan    

     Pengajaran dan Pembelajaran
	Borang bimbingan (contohnya: PR1/MP; PR1 PEMULIHAN; PR1 MD; PR1 ML; PR1/PRA), Portfolio

	3.  Pelaksanaan Kokurikulum
	Portfolio

	4.  Peranan-Peranan lain
	Portfolio



(e)
Syarat penentuan keputusan;
Prestasi pelajar dalam praktikum diputuskan mengikut Gred seperti yang ditetapkan dalam Syarat dan Peraturan Sistem Peperiksaan dan Penilaian Pendidikan Guru yang dikeluarkan oleh  Lembaga  Peperiksaan  Pendidikan  Guru,  Bahagian Pendidikan Guru (LPPG)



(i)
Penentuan  Lulus berdasarkan  kepada syarat-syarat berikut: 

· Kehadiran 100 % dalam Praktikum.


-      Lulus dalam major


-      Menunjukkan sikap positif terhadap profesion keguruan.


(ii)       Penentuan Gagal berdasarkan kepada syarat-syarat berikut:

· Pelajar tidak memenuhi syarat-syarat seperti disenaraikan dalam kategori lulus.

· Pelajar menunjukkan sikap yang negatif dan tidak mematuhi teguran dan bimbingan yang diberikan dari semasa ke semasa, walaupun telah diberi amaran secara lisan atau bertulis (contoh: tidak menyediakan RPH).

· Melanggar mana-mana peraturan di bawah Akta 174 disabitkan              kesalahan.

(f)         BPG perlu dimaklumkan peratusan pelajar yang berjaya menyempurnakan

                         praktikum, atau yang gagal praktikum.

